Raja Permaisuri Agong Diperkenalkan Kepada Ahli Dan Aktiviti Badan Amal Bakti

PUTRAJAYA, 6 Jun (Bernama) -- Raja Permaisuri Agong Tuanku Hajah Haminah berkenan
berangkat ke majlis Tautan Kasih bersama Badan Amal dan Kebajikan Tenaga Isteri-isteri
Menteri dan Timbalan Menteri (Bakti) di kediaman rasmi Perdana Menteri, Seri Perdana di
sini Rabu.

Ketibaan Raja Permaisuri Agong ke majlis itu disambut oleh isteri Perdana Menteri Datin
Seri Rosmah Mansor yang juga Yang Dipertua Bakti, isteri timbalan perdana menteri yang
juga Naib Yang Dipertua Bakti Puan Sri Norainee Abd Rahman, Ahli Kehormat Bakti Tun Dr
Siti Hasmah Mohd Ali serta ahli Jawatankuasa Tadbir Bakti.

Rosmah kemudian memperkenalkan ahli-ahli Bakti kepada Raja Permaisuri Agong.

Dalam ucapannya, Rosmah turut menerangkan tujuan, peranan, aktiviti, program dan
sumbangan Bakti sejak ditubuhkan pada 1977.

"Bakti sebenarnya secara langsung dan tidak langsung memegang tanggungjawab yang
sangat besar dengan menjadi wajah serta cerminan terbaik kepada usaha-usaha murni para
suami sebagai pemimpin-pemimpin negara.

